Nafarroako Parlamentuko Osoko Bilkurak, 2009ko martxoaren 26an egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da buru osasunarekin lotutako zenbait jarduketa gara ditzan”.

Legebiltzarreko Erregelamenduko 113. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez,
Nafarroako Gobernua premiatzen da buru osasunarekin lotutako zenbait jarduketa gara ditzan.

Nafarroako Parlamentuak Nafarroako Gobernua premiatzen du buru-osasunarekin zerikusia duten zenbait ekintza abian jar ditzan, hala nola:

1. Buru-osasunaren Plan Integrala abian jartzea. Plan horrek ondokoak jasoko ditu:

a) Haur eta Gazteei Laguntzeko Plana gauzatzea eta horretarako behar den dirua jartzea.

b) “San Frantzisko Xabierkoa” Zentro Psikogeriatrikoaren Plan Zuzendaria gauzatzea eta horretarako behar den dirua jartzea.

c) Nafarroako buru-osasunerako sareko baliabideak berrantolatzea eta erabakitzeko gaitasuna duen entitate bakar baten mendean jartzea, dauden baliabideak hobeto koordinatze eta optimizatze aldera.

d) Batzorde bat sortzea, Buru-osasunaren Plan Integrala prestatzeko. Parlamentu-taldeei espresuki jakinaraziko zaie nortzuk izanen diren batzorde horretako kide. Dena den, batzorde horretan egonen dira gutxienez:

• Buru-osasunari buruzko foroa.

• ANASAPS.

• Inplikazio-maila bat edo beste duten arloetako elkarte profesionalak: haur eta gazteen arloa, toxikomaniak, ospitaleen arloa, oinarrizko osasun laguntza, gizarte-baliabideekin zerikusia duten elkarteak eta abar.

e) Buru-osasunaren Plan Integrala garaiz igorriko da Nafarroako Parlamentura, parlamentu-taldeek zuzenketak aurkeztu eta, bidezkoa bada, onetsi ahal izateko, eta plana hurrengo aurrekontualdian gauzatu ahal izateko.

2. Plan Soziosanitarioa berrikustea eta buru-osasunaren arloan inkardinatzea.

